
चंडीगढ़ में हाल ही में हुए सनसनीखेज 
हत्याकांड के बाद मोहाली पुलिस 
पूरी तरह अलर्ट मोड पर आ गई है। 
सुरक्षा व्यवस्था को मजबूत करने के 
लिए मोहाली पुलिस ने शनिवार को 
शहर के सभी प्रमुख एंट्री प्वाइंट्स पर 
विशेष हाईटेक नाकाबंदी अभियान 
चलाया। इस दौरान आने-जाने 
वाले वाहनों और संदिग्ध व्यक्तियों 
की गहन चेकिंग की गई। डीएसपी 
मुख्यालय वरिंदर सिंह खोसा ने 
बताया कि पुलिस को मिले खुफिया 
इनपुट के आधार पर यह विशेष 
ऑपरेशन शुरू किया गया है। सुरक्षा 
व्यवस्था को और मजबूत बनाने के 
लिए नाकों पर सैटेलाइट से जुड़े 
अत्याधुनिक कैमरे लगाए गए हैं। इन 
कैमरों की लाइव फीड सीधे पुलिस 
मुख्यालय के कंट्रोल रूम तक पहुंच 
रही है, जिससे संदिग्ध गतिविधियों 
पर वास्तविक समय में नजर रखी जा 
रही है। डीएसपी खोसा के अनुसार, 

चंडीगढ़ हत्याकांड में हमलावरों द्वारा 
अत्याधुनिक हथियारों का इस्तेमाल 
किए जाने की बात सामने आई थी। 
इसी को ध्यान में रखते हुए मोहाली 
पुलिस ने अपनी सुरक्षा रणनीति को 
और सख्त किया है। नाकों पर तैनात 
पुलिस अधिकारियों और जवानों को 
आधुनिक हथियारों से लैस किया गया 
है, ताकि किसी भी आपात स्थिति से 
मौके पर ही निपटा जा सके। सुरक्षा 
जांच के साथ-साथ ट्रैफिक नियमों 
का उल्लंघन करने वालों पर भी 
पुलिस सख्ती बरत रही है। नाकों 
पर तैनात पुलिस टीमें इलेक्ट्रॉनिक 
चालान मशीनों से लैस हैं। नियम 
तोड़ने वाले वाहन चालकों के मौके 
पर ही ई-चालान काटे जा रहे हैं। 
अभियान के दौरान पुलिस टीमों ने 
कई संदिग्ध वाहनों की तलाशी ली 
और वाहन चालकों से पूछताछ भी 
की। डीएसपी वरिंदर सिंह खोसा 
ने लोगों से कानून व्यवस्था बनाए 
रखने में पुलिस का सहयोग करने की 
अपील की। 

पजंाब विधानसभा के स्पीकर कुलतार 
सिहं संधवा ंन ेअंतरराष्ट्रीय योग दिवस 
के अवसर पर लोगों से योग को अपनी 
दिनचर्या का हिस्सा बनाने की अपील 
की है। उन्होंने कहा कि योग जीवन में 
सकारात्मक बदलाव लान े वाली ऐसी 
शक्ति ह,ै जो व्यक्ति को लबंा, स्वस्थ 
और बीमारी मुक्त जीवन प्रदान कर 
सकती ह।ै स्पीकर संधवा ंन ेकहा कि 
योग से मन को शांति मिलती ह,ै रोजमर्रा 
के कार्यों में एकाग्रता बढ़ती है और 
स्वस्थ जीवनशलैी को बढ़ावा मिलता 
ह।ै उन्होंने लोगों से अपील की कि वे 
विभिन्न बीमारियों से बचाव के लिए 

प्रतिदिन कम से कम आधा घंटा योग 
जरूर करें। उन्होंन ेकहा कि मुख्यमतं्री 
भगवंत सिहं मान की पहल “सीएम दी 
योगशाला” पजंाब के लोगों को प्रमाणित 
योग प्रशिक्षकों के माध्यम से मफु्त 
योग प्रशिक्षण उपलब्ध करवा रही ह।ै 
इसका उद्देश्य स्वस्थ जीवनशलैी को 
बढ़ावा दनेा और हर घर तक योग को 
पहुचंाना ह।ै संधवा ं न े इस योजना के 
लिए अरविद केजरीवाल और मखु्यमतं्री 
भगवंत मान का धन्यवाद किया। उन्होंने 
कहा कि आधनुिक जीवनशलैी के 
कारण डिप्रेशन, ब्रेन स्ट्रोक और हृदय 
रोग जैसी समस्याए ंबढ़ रही हैं। ऐसे में 
योग इन स्वास्थ्य संकटों से बचाव का 
प्रभावी उपाय है।

पंजाब को गैंगस्टर-मुक्त बनाने के 
उद्देश्य से चलाए जा रहे अभियान 
‘गैंगस्टरां ते वार’ के 152वें दिन 
पंजाब पुलिस ने राज्यभर में बड़ी 
कार्रवाई की। पुलिस टीमों ने गैंगस्टरों 
के सहयोगियों से जुड़े चिन्हित और 
मैप किए गए 512 स्थानों पर 
छापेमारी की। पंजाब पुलिस के 
अनुसार, इस विशेष अभियान के 
दौरान 312 व्यक्तियों को गिरफ्तार 
किया गया और 5 हथियार बरामद 
किए गए। इसके साथ ही अभियान 
शुरू होने से अब तक कुल 
गिरफ्तारियों की संख्या 39,083 
तक पहुंच गई है।

6 खास बातचीतwww.summerexpress.in←←
22 जून 2026 ट्राई CITY

अधिवक्ता बोले- नियमित योग से तनाव कम होता है और कार्यक्षमता में सुधार आता हैयोग दिवस

फेज-1 थाना पुलिस की कार्रवाई, पूछताछ में सामने आया चोरी का नेटवर्क

अंतरराष्ट्रीय योग दिवस के अवसर 
पर डेराबस्सी कोर्ट परिसर में 
शनिवार को विशेष योग कार्यक्रम 
आयोजित किया गया। न्यायिक 
कार्यों की व्यस्तता के बीच स्वास्थ्य 
और मानसिक संतुलन के महत्व 
को ध्यान में रखते हुए न्यायिक 
अधिकारियों, अधिवक्ताओं और 
अदालत कर्मचारियों ने सामूहिक 
योगाभ्यास किया और स्वस्थ 
जीवनशैली अपनाने का संकल्प 
लिया। 
यह कार्यक्रम जिला एवं सत्र 
न्यायाधीश मोहाली के निर्देशों पर 
आयोजित किया गया था। कार्यक्रम 
में सिविल जज सीनियर डिवीजन 
नवरीत कौर और जज नंदिता विशेष 
रूप से उपस्थित रहीं। योग सत्र 
का संचालन अधिवक्ता पवन गर्ग 
ने किया। उन्होंने प्रतिभागियों को 

विभिन्न योगासन करवाए और योग 
के लाभों के बारे में जानकारी दी।
अधिवक्ता पवन गर्ग ने कहा कि 
नियमित योग न केवल शारीरिक 
फिटनेस को बेहतर बनाता है, बल्कि 
मानसिक तनाव को कम करने में भी 
महत्वपूर्ण भूमिका निभाता है। उन्होंने 
कहा कि योग से एकाग्रता बढ़ती है 
और कार्यक्षमता में सुधार आता है।

बार एसोसिएशन डेराबस्सी के प्रधान 
अधिवक्ता विक्रमजीत सिंह दप्पर ने 
कहा कि न्यायिक व्यवस्था से जुड़े 
लोगों का कार्य अत्यधिक जिम्मेदारी 
और एकाग्रता की मांग करता है। 
ऐसे में योग मानसिक शांति, संतुलन 
और बेहतर स्वास्थ्य बनाए रखने का 
प्रभावी माध्यम है। 
उन्होंने सभी से योग को अपनी 

दैनिक दिनचर्या का हिस्सा बनाने की 
अपील की।
कार्यक्रम में बार एसोसिएशन 
के कैशियर हरप्रीत सिंह सैनी, 
अधिवक्ता सुरेश शर्मा, अधिवक्ता 
अभिमन्यु गर्ग, अधिवक्ता जगजीत 
कौर औजला, नाजिर प्रीतपाल सिंह, 
बलजिंदर कौर और न्यायालय का 
समस्त स्टाफ भी मौजूद रहा।

कोर्ट में योग दिवस पर जजों, वकीलों और स्टाफ ने किया योगाभ्यास

पंजाब विजिलेंस ब्यूरो ने राज्य 
में भ्रष्टाचार के खिलाफ चलाए 
जा रहे अभियान के दौरान थाना 
फिल्लौर, जिला जालंधर में तैनात 
सब-इंस्पेक्टर अमनदीप कौर को 
20,000 रुपये की रिश्वत लेते हुए 
रंगे हाथ गिरफ्तार किया है।
आज यहां यह जानकारी साझा करते 
हुए राज्य विजिलेंस ब्यूरो के प्रवक्ता 
ने बताया कि उक्त आरोपी को 
मोहल्ला चौधरियां, फिल्लौर, जिला 
जालंधर के एक निवासी द्वारा दर्ज 
कराई गई शिकायत के आधार पर 
गिरफ्तार किया गया है।
उन्होंने बताया कि शिकायतकर्ता 
ने आरोप लगाया है कि उसके पुत्र 
को एक नशीले पदार्थों के मामले में 
गिरफ्तार किया गया था और आरोपी 
एसआई ने जमानत दिलाने में मदद 
करने, कम मात्रा में नशीले पदार्थ 
दिखाकर मामला दर्ज करने तथा 
उसका मोबाइल फोन वापस करने 

के लिए 20,000 रुपये रिश्वत 
की मांग की थी। मजबूरनवश 
शिकायतकर्ता ने पहले ही 1,000 
रुपये रिश्वत के तौर पर दे दिए थे। 
शिकायतकर्ता ने रिश्वत मांगने से 
संबंधित पूरी बातचीत भी रिकॉर्ड 
कर ली थी।
अवैध रिश्वत देने के लिए तैयार 
न होने के कारण शिकायतकर्ता ने 
विजिलेंस ब्यूरो रेंज जालंधर से 
संपर्क किया। उसकी शिकायत पर 
कार्रवाई करते हुए विजिलेंस ब्यूरो 

की टीम ने दो सरकारी गवाहों की 
मौजूदगी में आरोपी एसआई को 
शिकायतकर्ता से 20,000 रुपये की 
रिश्वत लेते हुए रंगे हाथ गिरफ्तार 
कर लिया। उसके कब्जे से दागी 
मुद्रा नोट भी बरामद किए गए।
इस संबंध में आरोपी के खिलाफ 
विजिलेंस ब्यूरो थाना जालंधर में 
भ्रष्टाचार निवारण अधिनियम के 
तहत मामला दर्ज कर लिया गया है 
और इस मामले की आगे की जांच 
जारी है।

विजिलेंस ब्यूरो ने 20,000 रु. रिश्वत लेते 
हुए सब-इंस्पेक्टर को किया गिरफ्तारमोहाली में वाहन चोर गिरोह का पर्दाफाश, दो आरोपी 

गिरफ्तार, छह चोरी की मोटरसाइकिलें बरामद
{दोनों आरोपियों पर पहले से दर्ज हैं कई 
आपराधिक मामले

सागर  पाहवा | मोहाली

शहर में लगातार बढ़ रही वाहन चोरी 
की घटनाओं पर अंकुश लगाने के 
लिए चलाए जा रहे विशेष अभियान 
के तहत मोहाली पुलिस ने वाहन 
चोर गिरोह का पर्दाफाश करते हुए 
दो आरोपियों को गिरफ्तार किया है। 
पुलिस ने उनके कब्जे से छह चोरी 
की मोटरसाइकिलें बरामद की हैं। 
आरोपियों से पूछताछ के आधार पर 
चोरी के अन्य मामलों और गिरोह के 
नेटवर्क की भी जांच की जा रही है।
गिरफ्तार आरोपियों की पहचान विनय 
कुमार निवासी जिला मेरठ (उत्तर 
प्रदेश) और बादशाह निवासी जिला 
संभल (उत्तर प्रदेश) के रूप में हुई 
है, जो वर्तमान में फेज-7 स्थित गुरु 
नानक अमर कॉलोनी में रह रहे थे।
डीएसपी (सिटी-1) गुरचरण सिंह 

ने प्रेस कॉन्फ्रैंस के दौरान बताया 
कि एसएसपी हरमनदीप सिंह हंस 
के निर्देशों और एसपी (सिटी) 
दिलप्रीत सिंह की निगरानी में वाहन 
चोरी रोकने के लिए विशेष अभियान 
चलाया जा रहा है। इसी अभियान 
के तहत इंस्पेक्टर सुखबीर सिंह की 
अगुवाई में थाना फेज-1 पुलिस 
को ने कार्रवाई करते हुए दो चोर 
गिरफ्तार किए। पुलिस के अनुसार 
15 जून 2026 को मुंडी खरड़ 

निवासी सतनाम सिंह की शिकायत 
पर बीएनएस की धारा 303(2) 
के तहत मामला दर्ज हुआ था। जांच 
के दौरान पुलिस ने विनय कुमार 
को गिरफ्तार कर उसके कब्जे से 
दो चोरी की मोटरसाइकिलें बरामद 
की। अदालत से एक दिन का पुलिस 
रिमांड मिलने के बाद आरोपी से 
पूछताछ की गई, जिसके आधार 
पर 17 जून को दो और चोरी की 
मोटरसाइकिलें बरामद की गईं। इस 

तरह विनय कुमार से कुल चार 
मोटरसाइकिलें बरामद हुई।
पूछताछ के दौरान विनय कुमार ने 
अपने साथी बादशाह की भुमिका का 
खुलासा किया। इसके बाद पुलिस ने 
17 जून को बादशाह को गिरफ्तार 
कर उसके कब्जे से एक चोरी की 

मोटरसाइकिल बरामद की। अदालत 
ने आरोपी को तीन दिन के पुलिस 
रिमांड पर भेजा। रिमांड के दौरान 
की गई पूछताछ में 19 जून को एक 
और चोरी की मोटरसाइकिल बरामद 
हुई। इस प्रकार बादशाह से कुल दो 
मोटरसाइकिलें बरामद हुई हैं।

युद्ध का संकट टला, अब पेट्रोल-डीजल और 
रसोई गैस सस्ती करे सरकार : सुधा भारद्वाज

डेराबस्सी में गुरुकुलम प्रीमियर लीग 2026 का 
शानदार समापन, आरसीजी ने जीता खिताब 

मोहाली में दो माह से लापता 13 वर्षीय किशोर, 
अज्ञात लोगों पर अपहरण का केस दर्ज

चंडीगढ़ मास्टर प्लान में बदलाव से पहले होगी पब्लिक हियरिंग

चंडीगढ़ हत्याकांड के बाद 
मोहाली में हाईटेक नाकाबंदी

स्पीकर संधवां ने बीमारी मुक्त जीवन 
के लिए योग अपनाने की अपील की 

पंजाब पुलिस ने की 512 
ठिकानों पर छापेमारी

आरोपियों पर पहले से दर्ज हैं कई मामले
पुलिस रिकॉर्ड के अनुसार दोनों आरोपी पहले भी कई आपराधिक मामलों में 
शामिल रह चुके हैं। बादशाह के खिलाफ मोहाली के विभिन्न थानों में वर्ष 
2023, 2024 और 2025 के दौरान चोरी और अन्य आपराधिक धाराओं के 
तहत तीन मामले दर्ज हैं। वहीं विनय कुमार के खिलाफ मोहाली और मेरठ में 
चोरी, मारपीट तथा अन्य आपराधिक धाराओं के तहत छह से अधिक मामले 
दर्ज हैं। इनमें बीएनएस की धारा 303(2), 317(2), 317(5), 115(2), 305 
और 62 के तहत दर्ज मामले शामिल हैं।

अन्य मामलों में संलिप्तता की जांच जारी
पुलिस अधिकारियों का कहना है कि आरोपियों से बरामद मोटरसाइकिलों की 
पहचान कर उनके वास्तविक मालिकों का पता लगाया जा रहा है। साथ ही यह 
भी जांच की जा रही है कि आरोपी किसी बड़े वाहन चोरी गिरोह से जुड़े हुए हैं 
या नहीं। पुलिस को उम्मीद है कि पूछताछ में चोरी की अन्य वारदातों का भी 
खुलासा हो सकता है।

परिजनों की लगातार गुहार के बाद खरड़ सिटी थाना पुलिस ने जांच शुरू की

प्रशासन ने बनाई स्क्रीनिंग कमेटी, 25 से 28 जून तक यूटी गेस्ट हाउस में सुनी जाएंगी लोगों की आपत्तियां और सुझाव

एंट्री प्वाइंट्स पर सैटेलाइट कैमरों से निगरानी

मुकुल शर्मा | पंचकूला
समर न्यूज

हरियाणा महिला कांग्रेस की पूर्व 
प्रदेश अध्यक्षा एवं वरिष्ठ कांग्रेस 
नेत्री सुधा भारद्वाज ने केंद्र सरकार 
से पेट्रोल, डीजल और रसोई गैस 
(एलपीजी) के दामों में कटौती 
करने की मांग की है। 
उन्होंने कहा कि अंतरराष्ट्रीय स्तर 
पर तनाव कम होने और हालात 
सामान्य होने की दिशा में बढ़ने 
के बाद अब आम जनता को भी 
इसका लाभ मिलना चाहिए। सुधा 
भारद्वाज ने कहा कि जब भी 
वैश्विक परिस्थितियों या कच्चे तेल 
की कीमतों में वृद्धि का हवाला देकर 
ईंधन के दाम बढ़ाए जाते हैं, तो 
हालात सामान्य होने पर कीमतों में 
कमी कर जनता को राहत देना भी 
सरकार की जिम्मेदारी है।
उन्होंने कहा कि देश की जनता 

लंबे समय से 
महंगाई का 
सामना कर रही 
है। खाद्य पदार्थों, 
सब्जियों, दालों, 
बिजली, शिक्षा, 

स्वास्थ्य सेवाओं और दैनिक 
उपयोग की वस्तुओं की बढ़ती 
कीमतों ने आम परिवारों का बजट 
बिगाड़ दिया है। ऐसे में पेट्रोल, 
डीजल और रसोई गैस की ऊंची 
कीमतें लोगों की परेशानियां और 
बढ़ा रही हैं। सुधा भारद्वाज ने कहा 
कि रसोई गैस के बढ़ते दामों का 
सबसे अधिक असर महिलाओं पर 
पड़ रहा है। घरेलू बजट संभालने 
वाली महिलाओं को हर महीने 
बढ़ते खर्चों के कारण कठिनाइयों 
का सामना करना पड़ रहा है। कई 
परिवारों को गैस सिलेंडर की बढ़ती 
कीमतों के चलते अन्य आवश्यक 
खर्चों में कटौती करनी पड़ रही है।

उन्होंने कहा कि पेट्रोल और डीजल 
की कीमतों का असर केवल वाहनों 
तक सीमित नहीं रहता, बल्कि 
परिवहन लागत बढ़ने से खाद्य 
सामग्री, कृषि उत्पादों, निर्माण 
सामग्री और अन्य जरूरी वस्तुओं 
के दाम भी बढ़ जाते हैं। यदि ईंधन 
सस्ता किया जाता है तो वस्तुओं 
की ढुलाई लागत कम होगी और 
इसका सीधा लाभ उपभोक्ताओं 
को मिलेगा। सुधा भारद्वाज ने केंद्र 
सरकार से मांग करते हुए कहा कि 
आम जनता, विशेषकर महिलाओं, 
किसानों, मजदूरों, कर्मचारियों और 
मध्यम वर्गीय परिवारों को राहत देने 
के लिए पेट्रोल, डीजल और रसोई 
गैस की कीमतों में जल्द कटौती की 
जानी चाहिए। उन्होंने कहा कि जनता 
को केवल आश्वासनों की नहीं, 
बल्कि ठोस राहत की आवश्यकता 
है और सरकार को जनहित में जल्द 
निर्णय लेना चाहिए।

गुरमीत सिंह | डेराबस्सी
समर न्यूज

गुरुकुलम इंस्टीट्यूट, डेराबस्सी 
द्वारा आयोजित गुरुकुलम प्रीमियर 
लीग -2026 का भव्य समापन 
जोश, उत्साह और खेल भावना 
के माहौल में हुआ। डेराबस्सी के 
शैक्षणिक संस्थानों में अपनी तरह 
के इस विशेष क्रिकेट टूर्नामेंट का 
उद्देश्य विद्यार्थियों में नेतृत्व क्षमता, 
अनुशासन, टीमवर्क और खेल 
भावना का विकास करना था।
टूर्नामेंट में कुल आठ टीमों ने भाग 
लिया। खिलाड़ियों ने पूरे आयोजन 
के दौरान बेहतरीन खेल का प्रदर्शन 
करते हुए दर्शकों का भरपूर मनोरंजन 
किया। फाइनल मुकाबले में रॉयल 
चैलेंजर्स गुरुकुलम ने शानदार 
प्रदर्शन करते हुए गुरुकुलम सुपर 

किंग्स को सभी विकेट शेष रहते 
और तीन ओवर पहले ही हराकर 
ट्रॉफी पर कब्जा जमा लिया। विजेता 
टीम के कप्तान ऋत्विक शर्मा ने जीत 
के बाद कहा कि यह लीग केवल 
प्रतियोगिता नहीं, बल्कि आपसी 
सहयोग, अनुशासन और खेल 
भावना का एक यादगार अनुभव रही 
है। उन्होंने कहा कि इस आयोजन 

ने सभी प्रतिभागियों को बहुत कुछ 
सीखने का अवसर प्रदान किया। 
समापन समारोह में गुरुकुलम की 
चेयरपर्सन श्रीमती सुशीला वैष्णव 
मुख्य अतिथि के रूप में उपस्थित 
रहीं। उन्होंने विजेता एवं उपविजेता 
टीमों को ट्रॉफी और पुरस्कार देकर 
सम्मानित किया तथा खिलाड़ियों के 
उज्ज्वल भविष्य की कामना की।

समर न्यूज | खरड़

मोहाली के भगतघाट क्षेत्र से करीब 
दो माह पहले लापता हुए 13 वर्षीय 
किशोर के मामले में पुलिस ने 
अब अज्ञात व्यक्तियों के खिलाफ 
अपहरण का मामला दर्ज किया 
है। परिजनों की लगातार गुहार के 
बाद हुई इस कार्रवाई से पुलिस की 
कार्यप्रणाली पर भी सवाल उठ रहे 
हैं।
जानकारी के अनुसार, बिहार के 
खगड़िया जिले के मूल निवासी 
सुधीर का 13 वर्षीय बेटा विशाल 
वर्तमान में खरड़ के भगतघाट ग्राउंड 
के पास किराए पर रहता था। 22 
अप्रैल 2026 को दोपहर करीब 
3:30 बजे विशाल घर से खेलने के 
लिए निकला था, लेकिन इसके बाद 
वह वापस नहीं लौटा।
परिजनों के अनुसार, विशाल कई 
बार दोस्तों के घर चला जाता था 
और वहीं रुक जाता था, इसलिए 
पहले दिन परिवार ने ज्यादा चिंता 

नहीं की। परिवार को पता चला था 
कि विशाल पड़ोस में रहने वाले अंशु 
के घर जाने की बात कहकर निकला 
था, लेकिन पूछताछ करने पर वह 
वहां भी नहीं मिला। जब अगले दिन 
तक विशाल का कोई सुराग नहीं 
मिला, तो परिजनों ने उसकी तलाश 
शुरू की और पुलिस को भी सूचना 
दी। विशाल के पिता सुधीर ने बताया 

कि उन्होंने रिश्तेदारों, परिचितों और 
अन्य संभावित स्थानों पर बेटे को 
ढूंढने की पूरी कोशिश की। वह 
करीब एक सप्ताह तक नियमित रूप 
से खरड़ सिटी थाने जाते रहे और 
बेटे की तलाश की गुहार लगाते रहे।
पीड़ित पिता के अनुसार, पुलिस 
ने उन्हें आश्वासन दिया कि बच्चे 
की तलाश की जा रही है, लेकिन 
उस समय औपचारिक शिकायत या 
एफआईआर दर्ज नहीं की गई। दो 
दिन पहले जब वह फिर थाने पहुंचे 
और अधिकारियों को बताया कि 
उनका बेटा अब तक नहीं मिला है, 
तो जांच में सामने आया कि मामले 
में एफआईआर दर्ज ही नहीं हुई थी।
इसके बाद थाना सिटी खरड़ पुलिस 
ने भारतीय न्याय संहिता की धारा 
137(2) के तहत अज्ञात व्यक्तियों 
के खिलाफ अपहरण का मामला दर्ज 
कर जांच शुरू कर दी है। पुलिस 
अब लापता किशोर की तलाश और 
संभावित सुरागों के आधार पर आगे 
की कार्रवाई कर रही है।

समर न्यूज | चंडीगढ़

चंडीगढ़ के 75 साल पुराने मास्टर 
प्लान में प्रस्तावित बदलावों को 
अंतिम मंजूरी देने से पहले प्रशासन 
अब लोगों की राय सुनेगा। इसके 
लिए चंडीगढ़ प्रशासन ने पब्लिक 
हियरिंग का फैसला लिया है। 
यह सुनवाई 25 जून से 28 जून 
तक सेक्टर-6 स्थित यूटी गेस्ट 
हाउस में आयोजित की जाएगी। 
प्रशासन ने मास्टर प्लान में 
संशोधन को लेकर सुझाव और 
आपत्तियां दर्ज कराने वाले लोगों 
को व्यक्तिगत रूप से अपनी बात 

रखने का अवसर देने का निर्णय 
लिया है। इसके लिए स्क्रीनिंग 
कमेटी भी बनाई गई है। चार दिनों 
तक सुनवाई सुबह 10:30 बजे से 
दोपहर 1:30 बजे तक और दोपहर 
3 बजे से शाम 5 बजे तक होगी। 
प्रशासन ने अलग-अलग श्रेणियों 
के मामलों के लिए अलग-अलग 
दिन तय किए हैं। 25 जून को 
आवासीय और कॉमर्शियल मामलों 
से जुड़े सुझावों व आपत्तियों 
पर सुनवाई होगी। 26 जून को 
इंडस्ट्रियल तथा सार्वजनिक और 
अर्ध-सार्वजनिक मामलों पर चर्चा 
की जाएगी। 27 जून को पेरिफेरी 

क्षेत्र और आवेदनों से संबंधित 
मामलों की सुनवाई होगी। वहीं 
28 जून को उन लोगों को अंतिम 
अवसर दिया जाएगा, जो किसी 
कारण अपने निर्धारित दिन पर 
उपस्थित नहीं हो पाएंगे। मास्टर 
प्लान में संशोधन को लेकर 
प्रशासन को 100 से अधिक 
सुझाव मिले हैं। 
इनमें कई लोगों ने ऊंची इमारतों 
और एफएआर बढ़ाने के प्रस्ताव 
पर आपत्ति जताई है। हेरिटेज 
विशेषज्ञों और स्थानीय निवासियों 
ने इमारतों की ऊंचाई 30 मीटर तक 
बढ़ाने के प्रस्ताव को वापस लेने 

की मांग की है। रेजिडेंट वेलफेयर 
एसोसिएशनों ने सीवरेज, पानी, 
पार्किंग और शैक्षणिक संस्थानों 
की क्षमता को लेकर चिता जताई 
है। उनका कहना है कि बुनियादी 
सुविधाओं को मजबूत किए बिना 
आबादी का घनत्व बढ़ाना शहर के 
लिए परेशानी खड़ी कर सकता है। 
लोगों ने यह भी कहा है कि बढ़ती 
आबादी से पार्किंग संकट और 
फायर सेफ्टी से जुड़ी चुनौतियां 
बढ़ सकती हैं।
दूसरी ओर, उद्योग और व्यापारिक 
संगठनों ने इंडस्ट्रियल प्लॉटों के 
विभाजन और मिक्स्ड लैंड यूज 

क्षेत्र बढ़ाने के प्रस्ताव का समर्थन 
किया है। मनीमाजरा समेत कई 
क्षेत्रों के लोगों ने मल्टी-लेवल 
पार्किंग, ग्रीन बेल्ट, खेल मैदान 
और ट्रैफिक के लिए वैकल्पिक 
लिंक रोड बनाने की मांग की है।
चंडीगढ़ के सांसद मनीष तिवारी ने 
भी इस मुद्दे पर सवाल उठाए थे। 
उन्होंने सुझाव और आपत्तियां दर्ज 
कराने के लिए दी गई 21 दिन की 
समय सीमा को अपर्याप्त बताया 
था। उनका कहना है कि इतने 
व्यापक और दूरगामी प्रभाव वाले 
प्रस्तावों पर चर्चा के लिए लोगों को 
अधिक समय दिया जाना चाहिए।

व्यक्तिगत पुरस्कार विजेता इस प्रकार रहे
सर्वश्रेष्ठ बल्लेबाज का पुरस्कार हेमंत कुमार को, जबकि सर्वश्रेष्ठ 
गेंदबाज का पुरस्कार वनीत कौर को प्रदान किया गया। जगदीप सिंह, 
हेमंत कुमार, वनीत कौर, वंश, ऋत्विक शर्मा और गुरदीप सिंह को 
अलग अलग मुकाबले मे मैन ऑफ द मैच चुना गया। हेमंत कुमार को 
उनके उत्कृष्ट प्रदर्शन के लिए मैन ऑफ द लीग का खिताब दिया गया। 
वहीं सनराइजर्स गुरुकुलम की कप्तान प्रीशा को उनकी टीम की बेहतरीन 
खेल भावना और प्रदर्शन के लिए आउटस्टैंडिंग टीम एफर्ट्स अवार्ड से 
सम्मानित किया गया।

त्रिवेदी कैंप क्षेत्र में एक पिकअप 
चालक से 1.54 लाख रुपये की नकदी 
लूटे जाने का मामला सामने आया है। 
संगरूर निवासी अभिषेक ने पुलिस को 
बताया कि 18 जून की सुबह करीब 
4 बजे वह सामान की डिलीवरी देकर 
लौट रहा था। आरोप है कि त्रिवेदी कैंप 
के पास चार अज्ञात युवकों ने उसकी 
गाड़ी घेरकर पत्थरों से हमला किया। 
इसके बाद कुल्हाड़ी से गाड़ी का शीशा 
तोड़कर चाकू दिखाया और नकदी 
छीनकर फरार हो गए। 
हालांकि मुबारिकपुर पुलिस चौकी ने 
शुरुआती जांच में शिकायत पर संदेह 
जताया है। चौकी इंचार्ज कुलवंत 
सिंह ने बताया कि घटनास्थल और 
शिकायतकर्ता के बयानों में कुछ 
विरोधाभास मिले हैं। पुलिस सीसीटीवी 
फुटेज और अन्य साक्ष्यों के आधार पर 
जांच कर रही है।

मोहाली में पिकअप 
चालक से 1.54 लाख 

की लूट का आरोप


